
1. Dibaji ya “Fusuwl fiys-Swiyaam wat-Taraawiyh waz-Zakaah”

Himdi zote njema anastahiki Allaah. Tunamhimidi Yeye, kumwomba msaada
na msamaha na kutubia Kwake. Tunajilinda kwa Allaah kutokana na shari ya
nafsi zetu na matendo yetu maovu. Yule mwenye kuongozwa na Allaah, basi
hakuna wa kumpoteza, na yule anayepotezwa na Allaah, basi hakuna wa
kumwongoza. Ninashuhudia ya kwamba hapana mungu mwenye haki ya
kuabudiwa isipokuwa Allaah, hali ya kuwa peke yake hana mshirikina, na
ninashuhudia kuwa Muhammad ni mja na Mtume Wake. Swalah na amani
zimwendee yeye, jamaa zake, Maswahabah zake na yule mwenye kuwafuata
kwa wema mpaka siku ya Qiyaamah.

Ama baada ya hayo;

Kwa mnasaba wa kuja kwa mwezi wa Ramadhaan uliyobarikiwa
ninawawasilishia ndugu zetu waislamu sura zifuatazo. Ninamuomba Allaah
(Ta’ala) ajaalie kazi hii iwe imefanywa kwa ajili Yake pekee, iwe ni yenye
kuafikiana na Shari’ah Yake na iwanufaishe waja Wake. Hakika Yeye ni
mwingi wa kutoa na ni Mkarimu.

Sura ya kwanza: Hukumu ya swawm

Sura ya pili: Hekima ya swawm na faida zake

Sura ya tatu: Swawm ya mgonjwa na msafiri

Sura ya nne: Mambo yenye kuharibu swawm

Sura ya tano: Tarawiyh

Sura ya sita: Zakaah na faida zake

Sura ya saba: Wanaostahiki kupewa zakaah

Sura ya tisa: Zakaat-ul-Fitwr

2. Sura ya kwanza: Hukumu ya swawm

Kufunga Ramadhaan ni faradhi iliyothibiti katika Qur-aan, Sunnah na
maafikiano. Allaah (Ta"ala) amesema:

“Enyi mlioamini! Mmeandikiwa [fardhi ya] swawm kama ilivyoandikwa kwa
walio kabla yenu mpate kumcha Allaah. [Kufunga swawm kwenyewe ni] siku
za idadi maalum. Basi atakayekuwa mgonjwa miongoni mwenu au yuko
safarini [akafunga baadhi ya siku], basi [akamilishe] idadi [ya siku
anazotakiwa kufunga] katika siku nyinginezo. Na ni juu ya wale wanaoiweza
[kufunga swawm] lakini kwa tabu watoe fidia kulisha masikini. Na
atakayejitolea kwa jema lolote lile basi ni bora kwake, na mkifunga swawm ni
bora kwenu - mkiwa mnajua [ni ubora kiasi gani kwa nyinyi kufanya hivo]!
Mwezi wa Ramadhaan ambao [kumeanzwa] kuteremshwa humo Qur-aan ili
iwe mwongozo kwa watu na hoja zinazobainisha mwongozo na pambanuo [la
haki na ubatilifu]. Basi atakayeshuhudia miongoni mwenu mwezi [mpya] na
afunge swawm. Na atakayekuwa mgonjwa au safarini basi [atimize] idadi
katika siku nyinginezo. Allaah anakutakieni mepesi na wala hakutakieni
magumu. [Fungeni siku mlizowekewa] ili mkamilishe idadi na ili mumkabiri
Allaah kwa kuwa amekuongozeni na mpate kushukuru.” (02:183-185)

Mtume (Swalla Allaahu “alayhi wa sallam) amesema:
“Uislamu umejengwa juu ya [mambo] matano: Kushuhudia kuwa hapana
mungu mwenye haki ya kuabudiwa isipokuwa Allaah na kwamba Muhammad
ni Mtume Wake, kusimamisha swalah, kutoa zakaah, kwenda kuhiji katika
Nyumba takatifu ya Allaah na kufunga Ramadhaan.”?

Imekuja katika upokezi wa Muslim:

tal-Bukhaariy (8) na Muslim (16).

“... kufunga Ramadhaan na kwenda kuhiji katika Nyumba takatifu ya
Allaah."”?

Waislamu wameafikiana juu ya ufaradhi wa kufunga Ramadhaan. Hivyo yule
mwenye kupinga faradhi hii ni kafiri aliyeritadi. Anatakiwa kuambiwa atubie.
Ima atubie na kukiri ufaradhi wake au uawe hali ya kuwa ni kafiri.

Kufunga Ramadhaan ilikuwa faradhi miaka miwili baada ya kuhajiri. Mtume
wa Allaah (Swalla Allaahu “alayhi wa sallam) alifunga Ramadhaan mara tisa.
Kila muislamu ambaye kishabaleghe na ni mwenye akili ni lazima kwake
kufunga. Kwa msemo mwingine si wajibu kwa kafiri kufunga. Na lau atafunga
swawm yake haikubaliwi mpaka asilimu kwanza.

Mtoto mdogo si wajibu kwake kufunga mpaka abaleghe. Alama zifuatazo ni
zenye kuashiria kubaleghe:

1 - Kufikisha miaka kumi na tano.

2 - Kumea nywele sehemu za siri.

3 - Kumwaga manii kwa njia ya kuota au nyingine.
4 - Kupata hedhi.

Pindi mtoto anapopata moja katika mambo haya, basi ameshabaleghe. Hata
hivyo hata mtoto mdogo anatakiwa kuamrishwa kufunga muda wa kuwa
anaweza kufanya hivo na hadhuriki kwa kufunga. Lengo la swawm ya mtoto
ni kwa ajili ya kumzoweza nayo.

Mtu ambaye amepoteza akili yake kwa sababu ya wendawazimu, ubongo
wake umeharibika au mfano wa hayo si lazima kwake kufunga. Kutokana na
haya mtu ambaye amekuwa mzee sana kiasi cha kwamba amepatwa na
wazimu na hawezi kuyapambanua mambo, si lazima kwake kufunga wala
kulisha chakula.

2Muslim (16).

3. Sura ya pili: Hekima ya swawm na faida zake

Moja katika majina ya Allaah (Ta"ala) ni mwingi wa hekima (oS=Jl). Mwingi
wa hekima ni yule mwenye kusifika na hekima. Hekima maana yake ni kuwa
bingwa wa yote na kuyaweka mambo mahali pake stahiki. Kwa vile Allaah (Ta
“ala) anaitwa hivyo hili linapelekea yote anayoumba au kuyaweka katika
Shari’ah yatokamane na hekima iliyopindukia. Kuna wenye kuyajua hayo, na
wengine hawayajui.

Swawm ambayo Allaah ameiweka katika Shari’ah na kuwafaradhishia nayo
waja Wake ina hekima kubwa na faida nyingi ikiwa ni pamoja na zifuatazo:

1 - Swawm ni “ibaadah. Mja anajikurubisha kwa Mola Wake kwa kuacha vile
anavyovipenda katika vyakula, vinywaji na jimaa si kwa jengine isipokuwa tu
ni kwa sababu aweze kupata radhi na Pepo ya Mola Wake. Hilo linafahamisha
kuwa amezipa kipaumbele radhi za Allaah na Nyumba ya Aakhirah juu ya
matamanio yake.

2 - Swawm ni sababu ya kumcha Allaah. Allaah (Ta ala) amesema:
Db 6818 43038 (e Gaall e i a3 Alnall gkile b 12l Guall T

“Enyi mlioamini! Mmeandikiwa [fardhi ya] swawm kama ilivyoandikwa kwa
walio kabla yenu mpate kumcha Allaah.” (02:183)

Mfungaji ameamrishwa kumcha Allaah ("Azza wa Jall). Kumcha Allaah maana
yake ni kutekeleza maamriho Yake na kujiepusha na makatazo Yake. Hayo
ndio malengo makubwa ya swawm. Malengo sio kumuadhibu mfungaji kwa
kushinda na njaa, kiu na kufanya jimaa. Mtume (Swalla Allaahu “alayhi wa
sallam) amesema:

“Allaah hana haja kwa mtu kuacha chakula na kinywaji chake ikiwa haachi
uongo na kuufanyia kazi na ujinga.”?

Imepokelewa na al-Bukhaariy.

Uongo inahusu maneno yote yaliyoharamishwa kama vile porojo, usengenyi,
matusi na mfano wa hayo. Kuufanyia kazi uongo maana yake ni matendo

*al-Bukhaariy (1903).

yote ambayo ni mashambulizi kwa watu kama vile khiyana, ghushi, kipigo,
wizi na mfano wa hayo. Ndani yake kunaingia vilevile yale yote
yaliyoharamishwa kusikiliza kama vile muziki na ala za muziki.

Ujinga ni upumbavu na kila kinachopingana na mwongozo katika maneno na
vitendo.

Lau mfungaji atafanyia kazi Aayah hii na Hadiyth hii, basi swawm itamlea
malezi bora ya nafsi yake, kuboresha tabia yake na kurekebisha maadili
yake. Kwa hiyo swawm mwishoni wa Ramadhaan itakuja kumuathiri kwa hali
ya juu inapokuja kwake mwenyewe, tabia yake na mwenendo wake.

3 - Tajiri huona neema ya Allaah aliyopewa pale ambapo yuko na uwezo wa
kula na kunywa akitakacho na kufanya jimaa kwa njia ya halali. Hivyo
amshukuru Allaah kwa neema hii na kumfikiria ndugu yake fakiri asiyekuwa
na uwezo huo. Kwa ajili hiyo ampe swadagah na kumtendea wema.

4 - Swawm inaipa nafsi mazoezi ya kushika adabu ili iweze kukabiliana na
yale yenye kuipa mafanikio duniani na Aakhirah. Swawm inamkinga mtu na
mwenendo wa kinyama ambao hauwezi kujizuia na matamanio na shahawa.
Ni kitu kinachoinufaisha nafsi.

5 - Swawm inapelekea vilevile kupatikana kwa faida za kiafya. Mwili unapewa
chakula kidogo na utumbo unatumia fursa ya kupata nafuu kwa muda

maalum. Kadhalika rutuba zenye madhara na mafuta yanasafishwa na
mengineyo.

4. Sura ya tatu: Swawm ya mgonjwa na msafiri

Allaah (Ta ala) amesema:
,o—v°s’°9.°'_,o,°_o”ﬁﬁ.o¥,7§ E ow s T o7 P D

“Na atakayekuwa mgonjwa au safarini, basi [atimize] idadi katika siku
nyinginezo. Allaah anakutakieni mepesi na wala hakutakieni magumu.”
(02:185)

Kuna aina mbili ya wagonjwa:

1 - Magonjwa sugu yenye kuendelea kama mfano wa kansa. Katika hali hii
mgonjwa sio lazima kufunga kwa sababu maradhi yake ni sugu. Badala yake
anatakiwa kwa kila siku moja kulisha chakula masikini. Chaguo la kwanza
anaweza kuwakusanya masikini kwa wakati mmoja masikini kwa kiasi cha
yale masiku anayodaiwa na kuwapa chakula cha jioni au cha mchana. Hivyo
ndivyo alivofanya Anas bin Maalik (Radhiya Allaahu “anh) wakati alipokuwa
mzee. Chaguo lingine ni yeye kutoa ngano nzuri gramu 510 kumpa masikini
kwa kila siku moja ambayo haikufungwa. Ikiwa ataongezea juu ya hilo nyama
au mafuta ni vizuri. Hukumu hiyohiyo inamuhusu mzee asiyeweza kufunga.

2 - Magonjwa yasiyo sugu kama mfano wa homa. Hapa kuna hali tatu:

1 - Swawm haimtii uzito wala haimdhuru mfungaji. Hapa ni wajibu kwake
kufunga kwa sababu hana udhuru wowote.

2 - Swawm inamtia uzito mgonjwa pasi na kumdhuru. Hapa imechukizwa
kufunga kwa sababu ameacha kuchukua ruhusa ya Allaah (Ta’ala) na
kujiwekea uzito mwenyewe.

3 - Swawm inamtia uzito na kumdhuru mgonjwa. Hapa itakuwa ni haramu
kufunga kwa sababu ni kujiweka katika madhara. Allaah (Ta"ala) amesema:

las25 65 08 all N "8l 1gl345 35
“Wala msijiue. Hakika Allaah daima kwenu ni Mwenye kurehemu.” (04:29)
AP I

“Wala msijitupe kwa mikono yenu katika maangamizi.” (02:195)

Mtume (Swalla Allaahu “alayhi wa sallam) amesema:

“Hakuna madhara, wala kudhuriana.”*

Ameipokea Ibn Maajah na al-Haakim.

an-Nawawiy amesema:

“Imepokelewa kwa njia nyingi zenye kupeana nguvu.”

Mgonjwa hujua kama maradhi yanamdhuru kupitia hisia zake mwenyewe au
kupitia madaktari waaminifu. Mgonjwa aliye na aina ya maradhi haya
anatakiwa kulipa yale masiku aliyokula wakati atapopona. Akifa kabla ya
kupona uwajibu wake umeanguka.

Kuna aina mbili ya wasafiri:

1 - Msafiri mwenye kusafiri ili akwepe kufunga. Hapa itakuwa bado ni wajibu
kwake kufunga. Ujanja haufanyi faradhi za Allaah zikaanguka.

2 - Msafiri asiyekusudia hilo. Hapa kuna hali tatu:

1 - Safari ikawa inamtia uzito mkubwa. Hapa itakuwa ni haramu kwake
kufunga. Pindi Mtume (Swalla Allahu “alayhi wa sallam) alipokuwa mchakato
wa kuifungua Makkah alifunga ambapo akapata khabari ya kwamba kuna
watu ambao wanatatizwa na swawm na kwamba wanasubiri tu waone nini
atakachofanya. Hivyo baada ya ’Aswr, akaomba chombo cha maji na
akanywa na huku watu wanamtazama. Kukasemwa kuambiwa kuwa kuna
watu ambao bado wameendelea kufunga ambapo akasema:

“Hao ni watenda madhambi, hao ni watenda madhambi.”>

Imepokelewa na Muslim.

*lbn Maajah (2341), Ahmad (5/327) na al-Haakim (2345).

*Muslim (1114).

2 - Safari ikawa haimtii uzito sana mfungaji. Hapa imechukizwa kufunga kwa
sababu ya kuacha kuchukua ruhusa ya Allaah (Ta’ala) na mtu kujitia uzito
mwenyewe.

3 - Safari ikawa si yenye kumtia uzito mfungaji. Hapa ana khiyari ya kufanya
lile aonalo kuwa ni jepesi kwake. Allaah (Ta"ala) amesema:

3kl 43 308 35 30l @y a0 30y
“Allaah anakutakieni mepesi na wala hakutakieni magumu.” (02:185)

Matakwa hapa kunamaanishwa kupenda. Akiona kuwa yote mawili ni sawa
kwake, basi kufunga ndio bora zaidi kwake kwa sababu ndio ilikuwa kitendo
cha Mtume (Swalla Allaahu “alayhi wa sallam). Muslim amepokea katika “as-
Swahiyh” yake kwamba Abud-Dardaa” (Radhiya Allaahu “anh) amesema:

“Tulisafiri pamoja na Mtume wa Allaah (Swalla Allaahu “alayhi wa sallam)
katika Ramadhaan wakati kulipokuwa na joto kali mpaka tukawa tumeweka
mikono yetu kichwani kwa sababu ya ukali wa joto. Hakuna aliyekuwa
amefunga kati yetu isipokuwa Mtume wa Allaah (Swalla Allaahu “alayhi wa
sallam) na "Abdullaah bin Rawaahah.”®

Msafiri anakuwa katika safari tokea pale anapotoka nje ya mji wake mpaka
pale ataporudi. Hata kama atakaa katika mji aliouendea kwa muda mrefu
bado yumo safarini maadamu ananuia kurudi pale ambapo haja yake itakuwa
imeisha. Kwa sababu haikuthibiti kutoka kwa Mtume (Swalla Allaahu “alayhi
wa sallam) kutenga muda maalum. Msingi ni kubaki kwa safari na hukumu
zake mpaka kuthibiti dalili zenye kuonesha kinyume.

Haijalishi kitu safari ikiwa ni ya muda fulani kama Hajj, “Umrah,
kuwatembelea ndugu, biashara au safari ni ya kuendelea kama safari ya
teksi au safari za magari makubwa makubwa. Wakati wanapotoka katika miji
yao ni wasafiri na hivyo inajuzu kwao kufanya yale yote wasafiri wengine
wanapata kufanya katika kula, kufupisha swalah ambazo ni za Rak“ah nne na
kujumuisha Dhuhr na “Aswr, Maghrib na “Ishaa wakati wa haja. Ikiwa ni rahisi
kwao kutokufunga basi ni bora kwao kutokufunga. Badala yake watazilipa
katika majira ya baridi. Kwa sababu madereva hawa wana miji yao
wanapoeshi. Wanapokuwa katika miji yao ni wakazi na hivyo wazingatie zile

¢ Muslim (1122).

sheria zenye kuwagusa wakazi. Na pindi wanaposafiri wao ni wasafiri na
hivyo wazingatie zile sheria zenye kuwagusa wakazi.

5. Sura ya nne: Mambo yenye kuharibu swawm

Mambo yenye kuharibu swawm ni manane:

1 - Jimaa ikiwa na maana ya dhakari ikaingia kwenye tupu wa mwanamke wa
mbele au wa nyuma. Pale tu mfungaji anapofanya jimaa swawm yake
inaharibika. Ikiwa ni mchana wa Ramadhaan, basi ni wajibu kwake vilevile
kutoa kafara kubwa kutokana na ukubwa wa dhambi hiyo. Kafara inaanza
kwa kuacha mtumwa huru. Ikiwa haiwezekani, basi anatakiwa kufunga miezi
miwili mfululizo. Ikiwa haiwezekani pia, basi anatakiwa kulisha chakula
masikini sitini. Hukumu iko namna hii ikiwa ni wajibu kwake kufunga. Ikiwa
swawm sio wajibu kwake - kama kwa mfano msafiri - anachotakiwa tu ni
kulipa siku hiyo bila ya kutoa kafara.

2 - Kumwaga kwa kujitoa manii, kubusu, kukumbatia na mfano wa hayo.
Hata hivyo hakumuwajibikii kitu ikiwa atambusu mke wake pasi na kutokwa
manii.

3 - Kula na kunywa. Swawm inavunjika chakula au kinywaji kikimezwa sawa
ikiwa ni kupitia njia ya mdomo au pua. Haijalishi kitu ni aina gani ya chakula
au kinywaji kinachomezwa. Haijuzu kwa mfungaji vilevile kuvuta moshi kwa
njia ya kwamba ukaingia mwilinii Kwa sababu moshi una chembe
ndogondogo. Hata hivyo ni sawa kunusa manukato.

4 - Vitu vyenye maana ya kula na kunywa kama mfano wa sindano
inayochukua nafasi ya chakula na kinywaji. Sindano nyinginezo haziharibu
swawm, ni mamoja ikiwa sindano hiyo ni kupitia njia ya mishipa au misuli.

5 - Kuchota damu kama mfano wa kuumikwa [kupiga chuku], kuitoa kwa
kukusudia na mengineyo mfano wa hayo yanayouathiri mwili kama jinsi
kuumikwa kunavofanya. Hata hivyo kutoa damu kidogo, kama mfano wa
damu ya kipimo ya kuangalia ugonjwa, ni kitu kisichoharibu swawm kwa
sababu ni jambo lisilouathiri mwili kama kuumikwa kunavofanya.

6 - Kujitapikisha kwa makusudi.
7 - Kupata hedhi na nifasi.
Mambo haya yaliyotajwa hayavunji swawm isipokuwa kwa kutimia masharti

matatu yafuatayo:

1 - Mfungaji awe ni mwenye kujua hukumu na wakati.
2 - Mfunga asiwe ni mwenye kusahau.
3 - Mfungaji afanye hivo kwa kutaka kwake mwenyewe.

Hivyo lau mfungaji atapigwa chuku na huku afikiria kuwa kwamba haivuniji
swawm, basi swawm yake ni sahihi kwa sababu ya ujinga wake wa kutokujua
hukumu. Allaah (Ta"ala) amesema:

Lag>3 [5ehe alll 5185 6835618 $)3885 LB (1S5 4 @SUabT Lags #U% aSsle Luds

“Na wala hakuna dhambi juu yenu katika yale mliyoyakosea, lakini
[itakuwa dhambi] katika yale yaliyoyakusudia nyoyo zenu; na Allaah ni
Mwingi wa kusamehe, Mwenye kurehemu.” (33:05)

51 Ugusl ] 32155 3 55

° -
,:‘oi

Luas>
“Mola Wetu usituchukulie tukisahau au tukikosea.” (02:286)
Allaah akasema:
“Nimefanya hivo.”
al-Bukhaariy na Muslim wamepokea jinsi "Adiyy bin Haatim (Radhiya Allaahu
“anh) alivyoweka uzi myeusi na myeupe chini ya mto wake ambapo alikuwa
akiziangalia [nyuzi hizo] wakati wa kula na kunywa. Wakati kulipokuwa

kukibainika uzi mmoja kutokamana na mwingine ndipo anajizuia kula.
Alikuwa anafikiria hiyo ndio maana ya maneno ya Allaah (Ta"ala):

p2ll Ho 25531 Bl o AT B &) O3 LB 193bl5 1953

“Na kuleni na kunyweni mpaka ibainike kwenu weupe [wa afajiri] kutokana
na weusi [wa usiku].” (02:187)

Alipomweleza Mtume (Swalla Allaahu “alayhi wa sallam) akamwambia:

“Huo ni weupe wa mchana na giza la usiku.”’

7al-Bukhaariy (1916) na Muslim (1090).

Pamoja na hivyo hakumwamrisha kurudi kufunga.

Mfano mwingine ni kama mtu atafikiria kuwa alfajiri haijaingia na kwamba jua
limeshazama na akawa amekula kisha baadaye ikabainika kuwa alikosea.
Huyu pia swawm yake ni sahihi kwa sababu hakujua wakati. al-Bukhaariy
amepokea kupitia kwa Asmaa’ bint Abiy Bakr (Radhiya Allaahu “anhumaa)
ambaye amesema:

“Siku moja ambapo mawingu yalikuwa yametinga tulikata swawm katika
zama za Mtume wa Allaah (Swalla Allaahu “alayhi wa sallam). Baada ya muda
jua likachomoza.”®

Lau ingelikuwa ni wajibu kulipa, basi Mtume (Swalla Allaahu “alayhi wa
sallam) angelibainisha hilo. Kwa sababu Allaah ameikamilisha dini kupitia
kwake. Na lau kama alibainisha hilo basi Maswahabah wangelitufikishia. Kwa
sababu Allaah amejibebesha Mwenyewe jukumu la kuihifadhi dini. Pale
tulipojua kuwa Maswahabah hawakufikisha hilo, basi tukajua pia kuwa si
wajibu kwa sababu suala hili ni muhimu sana kiasi cha kwamba haliwezi
kupuuzwa.

Hali kadhalika inahusiana na yule mtu aliyesahau kama amefunga na
akaanza kula. Mtume (Swalla Allaahu “alayhi wa sallam) amesema:

“Mwenye kusahau pindi amefunga na akala au akanywa, akamilishe swawm
yake. Hakika si vyenginevyo Allaah ndiye amempa chakula na kinywaji.”®

Ameipokea al-Bukhaariy na Muslim.

Vilevile swawm bado ni sahihi ikiwa mfungaji amelazimishwa kula, akameza
maji kwa bahati mbaya wakati alipokuwa anasukutua mdomo, alipotumia
dawa za matone ya maji kwenye macho na kwa bahati mbaya yakawa
yameteremka mpaka tumboni na akaota wakati wa kulala. Kwa sababu
hakuna lolote katika haya lililopitika kwa kutaka kwake mwenyewe.

Siwaak haiharibu swawm. Ni Sunnah kwa mfungaji na wengine kila nyakati
kutumia Siwaak mchana mzima.

#al-Bukhaariy (1959).

?al-Bukhaariy (1933) na Muslim (1155).

Inajuzu kwa mfungaji kupunguza ukali wa joto na kiu kwa kuoga na mambo
mengine. Mtume (Swalla Allaahu “alayhi wa sallam) alikuwa akijimwagia maji
kichwani mwake kwa sababu ya kiu ilihali amefunga'®. Ion "Umar (Radhiya
Allaahu “anhumaa) alivaa nguo za kuloa wakati alipokuwa amefunga®!. Ni
katika wepesi ambao Allaah anatutakia. Himdi zote njema ni za Allaah kwa
neema na usahilishaji Wake.

© Abu Daawuud (2365).

" Ameipokea al-Bukhaariy kwa mlolongo wa wapokezi uliyopungua.

6. Sura ya tano: Tarawiyh

Tarawiyh ni swalah ya wusiku inayoswaliwa kwa mkusanyiko katika
Ramadhaan. Wakati wake unaanza baada ya ‘lshaa mpaka kuchomoza
alfajiri. Mtume (Swalla Allaahu “alayhi wa sallam) alihimiza kusimama usiku
katika Ramadhaan na kusema:

“Yule mwenye kusimama kuswali nyusiku za Ramadhaan kwa imani na
matarajio, basi atasamehewa madhambi yaliyotangulia.”*?

al-Bukhaariy amepokea kupitia kwa “Aaishah (Radhiya Allaahu “anhaa) ya
kwamba Mtume (Swalla Allaahu “alayhi wa sallam) aliswali pamoja na watu
nyusiku mbili za mwanzo na kwamba kulikuja watu wengi katika kila swalah.
Usiku wa tatu au wa nne akaacha kwenda mesikitini. Asubuhi ilipofika
akasema:

“Niliona nini mlichofanya jana usiku. Hakuna kilichonizuia mimi kuwajia
isipokuwa nilikhofia isije ikafaradhishwa kwenu.”*3

llikuwa katika Ramadhaan.

Sunnah ni kuswali Rak“ah kumi na moja. Mtu atoe Tasliym kila baada ya Rak
“ah mbili. Wakati “Aaishah (Radhiya Allaahu “anhaa) alipoulizwa kuhusu
swalah ya Mtume (Swalla Allaahu “alayhi wa sallam) akasema:

“Mtume wa Allaah (Swalla Allaahu “alayhi wa sallam) hakuwa anazidisha
katika Ramadhaan wala nje ya Ramadhaan Rak ah kumi na moja.”**

Ameipokea al-Bukhaariy na Muslim.
Katika “al-Muwattwa’™” kumepokelewa kutoka kwa Muhammad bin Yuusuf
(ambaye alikuwa ni mwenye kuaminika), kutoka kwa Swahabah as-Saa-ib
bin Yaziyd ya kwamba “Umar bin al-Khattwaab alimwamrisha “Ubayy bin Ka

2 al-Bukhaariy (2009).

B al-Bukhaariy (2012) na Muslim (761).

“al-Bukhaariy (1138) na Muslim (764).
16

www.firgatunnajia.com



Fusuwl fiys-Swiyaam wat-Taraawiyh waz-Zakaah
Ibn “Uthaymiyn

‘b na Tamiym ad-Daariy (Radhiya Allaahu “anhum) kuwaswalisha watu Rak
“ah kumi na moja*°.

Pamoja na hivyo hakuna neno kukiswaliwa zaidi ya Rak’ah kumi na moja.
Pindi Mtume (Swalla Allaahu “alayhi wa sallam) alipoulizwa juu ya swalah ya
usiku akasema:

“Swalah ya usiku ni mbilimbili. Mmoja wenu akichelea kupambaukiwa na
asubuhi, basi aswali Rak“ah moja ambayo ni Witr ya yale aliyoswali.”*®

Ameipokea al-Bukhaariy na Muslim.

Hata hivyo bora na ukamilifu zaidi ni kuswali ile idadi iliyotajwa katika
Sunnah, kuswali kwa utaratibu na kurefusha bila ya kuwatia watu uzito.

Uvukaji mipaka wa leo wa kuswali haraka kupita kiasi unakofanywa na baadhi
ya watu ni jambo linaloenda kinyume na Shari“ah. Isitoshe swalah si sahihi
ikiwa itapelekea kutia kasoro mambo ya wajibu ya swalah au nguzo. Ni
maimamu wachache wenye kufanya utaratibu katika Tarawiyh. Hili ni kosa.
Imamu haswali peke yake, anawaswalisha wengine pia. Yeye ni kama
mtawala ambaye anatakiwa kuangalia maslahi ya watu. Wanazuoni
wamesema kuwa imechukizwa kwa imamu kuswali mbiombio kiasi cha
kwamba maimamu hawawahi kufanya yale ya wajibu.

Watu wanatakiwa kufanya bidii kuswali Tarawiyh na wasiikose kwa kutoka
kwenye mesikiti mmoja na kwenda kwenye msikiti mwingine. Kwani yule
mwenye kuswali pamoja na imamu mpaka akamaliza naye, basi anaandikiwa
kama ameswali usiku mzima hata kama ataondoka na kulala baada ya hapo.

Ikiwa hakukhofiwi fitina yoyote ni sawa pia kwa wanawake kuswali Tarawiyh
msikitini. Kwa sharti wawe wametoka hali ya kuwa wamevaa mavazi ya
kujiheshimu na wasijitie manukato.

*Maalik (1/110).

©al-Bukhaariy (990) na Muslim (749).

7. Sura ya sita: Zakaah na faida zake

Zakaah ni moja katika faradhi za Uislamu na nguzo ya Kiislamu muhimu
baada ya shahaadah na swalah. Uwajibu wake umejulishwa na Qur-aan,
Sunnah na maafikiano ya waislamu. Kwa hivyo yule mwenye kupinga uwajibu
wake ni kafiri aliyeritadi anayetakiwa kutubia. Ima atubie au auawe. Asiyetoa
kwa sababu ya ubakhili au kutolipa thamani yake kamilifu ni dhalimu na
anastahiki adhabu ya Allaah (Ta ala). Allaah (Ta"ala) amesema:

dJ|9.l>xJLoug_99.|o.a.m p@wggd)pylpggwupul;iuwuwwmwxg
Ss Oolass Lay allg “Lo3dls wlsladdl Solzee alls “asliall 253

“Wala wasidhani kabisa wale wanaofanya ubakhili kwa yale aliyowapa Allaah
katika fadhilah Zake kwamba hayo ni kheri kwao, bali ni shari kwao.
Watafungwa kongwa yale waliyoyafanyia ubakhili siku ya Qiyaamah. Na ni
Wake Allaah pekee urithi wa mbingu na ardhi; na Allaah kwa myatendayo ni
Mjuzi.” (03:180)

al-Bukhaariy amepokea kupitia kwa Abu Hurayrah (Radhiya Allaahu “anh)
ambaye ameeleza kuwa Mtume wa Allaah (Swalla Allaahu “alayhi wa sallam)
amesema:

“Yule ambaye Allaah atampa mali na asiitolei zakaah, basi mali hiyo siku ya
Qiyaamah itageuzwa kuwa joka dume lenye upara, mwenye madoa mawili
machoni, atajizungusha katika mwili wa mtu huyo halafu atamkaba shingoni
huku akimwambia: “Mimi ndio mali yako, mimi ndio limbikizo lako.”?’

Allaah (Ta ala) amesema:

") S O 09.\@9 JbUb u»uu J|95| 5ol ¢ oLl 331 53 138 &) gl uuu G b
)l.) L>-9 L@.;.LC u‘“"-’ r’.\g.\ ‘Q.L“ L_)L).SU p..%).;.u.c_‘) f-‘l_.Ul d.c..u.u 09 l.g.:g_o_o.u 39 Cb.a.o.”g g./.Q.)“ 09)455 ,:}J.).“g
D93i&5 @18 s 195935 a8t 65355 L 135 “ab3osbs Ablsizs aabliz gy (53538 alg>

“Enyi mlioamini! Hakika wengi katika marabi na watawa wanakula mali za
watu kwa batili na wanazuilia [watu] njia ya Allaah. Na wale wanaorundika
[hazina za] dhahabu na fedha na wala hawazitoi katika njia ya Allaah, basi
wabashirie adhabu iumizayo. Siku [mali zao] zitakapopashwa katika Moto

Y al-Bukhaariy (8403).

wa Jahannam, kisha kwa hayo vikachomwa Moto vipaji vyao, na mbavu zao,
na migongo yao [huku wakiambiwa]: “Haya ndiyo mliyoyarundika kwa ajili ya
nafsi zenu. Basi onjeni yale mliyokuwa mkiyarundika.” (09:34-35)

Muslim amepokea kupitia kwa Abu Hurayrah (Radhiya Allaahu “anh) kuwa
Mtume (Swalla Allaahu “alayhi wa sallam) amesema:

“Hakuna mtu aliye na dhahabu au fedha na asiitolei zakaah isipokuwa siku ya
Qiyaamah atapewa sahani za Moto zilizochochewa kwenye Moto wa
Jahannam kisha apigwe nazo kwenye mbavu zake, paji lake la uso na kwenye
mgongo wake. Kila zinapopoa zinatiwa moto tena kwa siku moja ambayo ni
sawa na miaka 50.000 mpaka pale waja watakapohukumiwa.”*®

Zakaah ina faida za kidini, kimaadili na za kijamii ikiwa ni pamoja na:

1 - Ni kutekeleza nguzo miongoni mwa nguzo za Uislamu ambayo juu yake
kunapatikana furaha ya mja duniani na Aakhirah.

2 - Inachangia kwa kumkurubisha mja kwa Mola Wake na kufanya imani yake
ikazidi. Ni kama “ibaadah nyenginezo.

3 - Mtu anapata ujira mkubwa. Allaah (Ta"ala) amesema:
SBLAN G35 B Al Gaas
“Allaah huifuta [baraka mali ya] ribaa na huzibariki swadagah.” (02:276)

ApIols 4l &5 o3l 8155 04 LT 65 "l e 5333 38 Golll JIgal (20 5554) G5 08 T L5
C) ? 2 ?.9” 5.&

“Na mlichotoa katika [pesa za kuwakopesha watu mpate] ribaa ili kizidi
katika mali za watu, basi [hicho] hakizidi kwa Allaah. Na mlichotoa katika
zakaah mnataka uso wa Allaah, basi hao [wafanyao hivyo] ndio wenye
kuzidishiwa.” (30:39)

Mtume (Swalla Allaahu “alayhi wa sallam) amesema:

“Hakuna yeyote anayetoa swadaqah kutoka katika chumo zuri - na Allaah
hakubali isipokuwa kilcho kizuri - isipokuwa anaiweka katika kiganja cha

® Muslim (987).

Mwingi wa huruma (Tabaarak wa Ta ala). Allaah anaipokea kwa mkono Wake
wa kuume kisha anamlelea nayo mwenye nayo kama anavyolea mmoja wenu
mtoto wa ng ‘ombe, mpaka inakuwa kama jibali.”*°

Ameipokea al-Bukhaariy na Muslim.

4 - Allaah anafuta madhambi kwa zakaah. Mtume (Swalla Allaahu “alayhi wa
sallam) amesema:

“Swadagah inafuta madhambi kama jinsi maji yanavyozima moto.”?°
Makusudio ya swadagah hapa ni zakaah na ile ya kujitolea.

Baadhi ya faida za kimaadili ni zifuatazo:

1 - Mtoa zakaah anakuwa ni mmoja katika watoaji na wakarimu.

2 - Zakaah inamfanya yule mtoaji kusifika kuwa na huruma na upole kwa
ndugu zake mafukara - Mwingi wa huruma huwarehemu wale wenye

huruma.

3 - Jinsi atakavyozidi kuwasaidia waislamu kimali na kimwili ndivyo jinsi
atavyozidi kupendwa na kutukuzwa na ndugu zake waislamu.

4 - Zakaah inamtwaharisha yule mtoaji na ubakhili na uchoyo. Allaah (Ta ala)
amesema:

&2 S35 absilad 863.5 gllsil o 35

“Chukua katika mali zao swadaqgah, uwatwaharishe na uwatakase kwazo.”
(09:103)

Baadhi ya faida za kijamii ni zifuatazo:

1 - Zakaah inatatua haja za mafukara. Mafukara ndio wengi katika jamii.

1% al-Bukhaariy (1410) na Muslim (1014).

2 at-Tirmidhiy (2616) ambaye ameisahihisha, Ibn Maajah (9373) na Ahmad

2 - Zakaah inafanya waislamu kuwa na nguvu na inawanyanyua. Ndio maana
jihaad katika njia ya Allaah ni moja katika wale wenye kustahiki kupewa
zakaah.

3 - Zakaah inaondosha chuki na vifundo vinavyokuwa kwenye vifua vya
mafukara na masikini. Mafukara wakiona jinsi wale matajiri wanavyoburudika
pasi na kunufaika na kitu katika vile walivyo navyo huenda wakaanza kuwa
na uadui na chuki dhidi ya wale matajiri kwa vile hawajali haki zao na
wanazipuuza haja zao. Hisia hii huisha na nafasi yake kunaingia mapenzi na
mahaba pale ambapo matajiri wanawapa kitu katika mali zao mara moja kwa
mwaka.

4 - Zakaah inafanya baraka ya mali kuongezeka. Mtume (Swalla Allaahu
“alayhi wa sallam) amesema:

“Swadagah haifanyi mali ikapungua.”??

Bi maana ikiwa swadaqgah inafanya mali kupungua kiidadi, basi baraka yake
haipungui na kuongezeka katika masiku yajayo. Uhakika wa mambo ni
kwamba Allaah huweka badala yake nyingine na kumbarikia mali yake.

5 - Sura ya mali inazidi kupanuka. Pindi mali inapotolewa sura zake zinazidi
kupanuka na watu wengi wananufaika nayo. Kinyume na pale ambapo
inakuwa ni yenye kuzunguka kati ya matajiri.

Faida zote hizi ni zenye kujulisha kuwa zakaah ni kitu cha kidharurah
kutokana na maslahi kwa mtu mwenyewe na kwa jamii. Kutakasika kwa
mapungufu ni Kwako Allaah, Mjuzi wa yote, Mwingi wa hekima.

Zakaah ni wajibu kwa mali maalum ikiwa ni pamoja vilevile na dhahabu na
fedha zinapofikisha kile kiwango cha wajibu [niswaab]. Kiwango cha wajibu
cha dhahabu ni gramu 85 au pesa ilio sawa na thamani hiyo. Kiwango cha
wajibu cha fedha ni gramu 595 au pesa ilio sawa na thamani hiyo. Zakaah ilio
ya wajibu katika dhahabu na fedha ni 2.5%. Haijalishi kitu sawa dhahabu au
fedha ikiwa ni pesa, vipandevipande au [dhahabu za] kujipamba. Kutokana
na hilo ni wajibu kwa mwanamke kutolea zakaah vito vyake vya dhahabu na
fedha vikifikisha kiwango cha wajibu, ni mamoja anavivaa au ameviazima.
Ushahidi wa hilo ni zile dalili za jumla zinazowajibisha zakaah katika dhahabu.
Dalili hazijapambanua. Isitoshe kuna dalili maalum zenye kufahamisha kuwa
ni wajibu vito kuvitolea zakaah hata kama vinatumiwa kwa kuvivaa. Kwa

# Muslim (2588), at-Tirmidhiy (2029) na Ahmad (2/235).

mfano “Abdullaah bin "Amr bin al-"Aasw (Radhiya Allaahu “anhumaa)
ameeleza kuwa kuna mwanamke alikuja kwa Mtume (Swalla Allaahu “alayhi
wa sallam) na kwenye mkono wa msichana wake kulikuwa na cheni mbili
kubwa. Mtume (Swalla Allaahu “alayhi wa sallam) akasema:

“Unaitolea zakaah?” Akasema: “Hapana.” Akasema: “Utafurahia Allaah
akikupa banbili mbili za Moto kwazo?” Akazitupa na kusema: “Nimezitoa kwa
ajili ya Allaah na Mtume Wake.”*?

Ibn Hajar amesema katika “Buluugh-ul-Maraam” kuwa imepokelewa na
watatu na kwamba mlolongo wa wapokezi wake una nguvu. Aidha kufanya
hivo ndio salama na bora zaidi.

Zakaah ni wajibu vilevile katika bidhaa za biashara ambazo zimeandaliwa
kwa ajili ya biashara kama majengo, magari, mifugo, vitambaa na
venginevyo. Ni wajibu kuvitolea 2.5%. Baada ya mwaka mmoja bidhaa hizi
zitapigiwa hesabu na kutolewe thamani sawa na 2.5%. Haijalishi kitu sawa
ikiwa itakuwa ni chini, zaidi au sawasawa na ile bei aliyonunua. Hata hivyo
sio wajibu kutolea zakaah vile vitu anavyotumia mwenyewe au
anavyokodisha katika majengo, magari, vifaa na venginevyo. Mtume (Swalla
Allaahu “alayhi wa sallam) amesema:

“Si wajibu kwa muislamu kumtolea zakaah mtumwa na farasi wake.”?3

Pamoja na hivyo ni wajibu kutolea zakaah kodi na vito vya dhadhabu na
fedha baada ya kueneza mwaka.

# Abu Daawuud (1563), at-Tirmidhiy (638) na an-Nasaa'iy (2479).

% al-Bukhaariy (1464).

8. Sura ya saba: Wanaostahiki kupewa zakaah

Allaah (Ta’ala) mwenyewe ameeleza ni watu gani wanaostahiki kupewa
zakaah pale aliposema:
e 85 Guaylally DU 85 aiisld dalBAlI5 Leile alalally eslanalls ol3BA1) LASAN )
RuSE Rl all5 "4l 55 didyS “ Ll il 4 Ll

“Hakika zakaah ni kwa ajili ya mafakiri na masikini na wanaozitumikia na
wanaotiwa nguvu nyoyo zao [katika Uislamu] na kuwakomboa watumwa na
wenye deni na katika njia ya Allaah na msafiri [aliyeharibikiwa] - ni faradhi
itokayo kwa Allaah; na Allaah ni Mjuzi, Mwenye hekima.” (09:60)

Ni watu aina nane.

1 - Mafukara ni wale wasiopata cha kuwatosheleza mnamo nusu ya mwaka.
lkiwa mtu hana cha kumtosheleza kujilisha mwenyewe na familia yake
mnamo miezi sita, basi anazingatiwa kuwa ni fakiri. Apewe
kinachomtosheleza yeye na familia yake kwa mwaka mzima.

2 - Masikini ni wale wenye kupata cha kuwatosheleza chinichini nusu mwaka
lakini si kwa mwaka mmoja. Wapewe cha kuwatosheleza kwa mwaka mzima.
Ikiwa mtu hana pesa, lakini ana pato analolipata kwa njia nyingine kama kazi,
mshahara au utumiaji fursa na kinamtosheleza, basi hana haki ya zakaah.
Mtume (Swalla Allaahu “alayhi wa sallam) amesema:

“Haijuzu kumpa swadaqgah tajiri wala aliye na nguvu ambaye anaweza
kuchuma riziki yake.”?*

3 - Wale wenye kuikusanya. Watu hawa wameteuliwa na mtawala mkuu wa
nchi. Kazi yao wao ni kukusanya zakaah, kuwapa wale wanaoistahiki,
kuihifadhi na mengineyo. Wanatakiwa kupewa sehemu katika zakaah
kulingana na kazi yao hata kama watakuwa ni matajiri.

4 - Wale watu ambao nyoyo zao zinataka kulainishwa. Hawa ni wale machifu
wa makabila ambao mioyo yao haina imani yenye nguvu. Wapewe zakaah ili

# Ahmad (3/56), Abu Daawuud (1636), an-Nasaa'iy (2598), Ibn Maajah (1841) na al-Haakim
(1/407) aliyesema kuwa Hadiyth iko kwa masharti ya al-Bukhaariy na Muslim.

mioyo yao iwe na nguvu ili waweze kulingania katika Uislamu na wawe viigizo
vyema.

Je, mtu wa kawaida mwenye imani dhaifu ana haki ya kupewa zakaah ili
kuifanya imani yake kuwa na nguvu? Baadhi ya wanazuoni wanaonelea hivyo
kwa sababu maslahi ya kidini ni yenye nguvu zaidi kuliko maslahi ya kimwili.
Ikiwa fakiri anapewa kitu ili kufanya mwili wake uwe na nguvu, basi ni jambo
lenye kufaa zaidi kupewa kitu chenye kufanya imani yake kuwa na nguvu.
Wanazuoni wengine hawaonelei hivyo kwa sababu kufanya imani ikawa na
nguvu ni jambo la kibinafsi.

5 - Watumwa. Mtumwa anunuliwe na kuachwa huru, mtumwa anayejaribu
kujiacha huru achangiwe pesa na watumwa wa Kiislamu waachwe huru.

6 - Wenye deni. Ikiwa hawezi kulipa deni lake apewe zakaah ili aweze
kulilipa. Haijalishi kitu sawa deni likiwa kubwa au dogo. Hata kama yule
mwenye kudaiwa na familia yake ni tajiri na wana riziki ya kuwatosheleza,
wana haki ya kupewa katika zakaah ili aweze kulipa deni lake. Hata hivyo
haijuzu kuangusha [kusamehe lile] deni la mdaiwa fakiri kwa kunuia kuwa
hiyo ndio zakaah yake.

Je, inajuzu kumpa zakaah mdaiwa ili aweze kulipa deni lake ikiwa ni baba au
mtoto? Wanazuoni wametofautiana juu ya hilo. Maoni sahihi ni kuwa inajuzu.

Inajuzu pia kwa mtoa zakaah kulipa deni pasi na yule mwenye kudaiwa kujua
hilo kwa sharti mlipaji awe ni mwenye kujua kuwa mdaiwa hana uwezo wa
kulilipa.

7 - Katika njia ya Allaah ni jihaad katika njia ya Allaah. Wapambanaji wapewe
zakaah watayotumia wakati wa jihaad ili kununua silaha na venginevyo.

Miongoni mwa njia ya Allaah ni pamoja vilevile na elimu ya dini. Mwanafunzi
ana haki ya kupewa zakaah ili aweze kununua vile vinavyohitajika katika
masomo katika madaftari na venginevyo. Isipokuwa tu ikiwa kama ni tajiri na
anaweza kupata hayo kwa hali yoyote.

8 - Mpita njia. Ni msafiri aliyekwama njiani. Ana haki ya kupewa zakaah ili
aweze kufika katika mji wake.

Hawa ndio wanaostahiki kupewa zakaah ambao Allaah (Ta’ala) amewataja
katika Kitabu Chake. Ni faradhi yenye kutokamana na ujuzi na hekima - na
Allaha ni Mjuzi wa yote, Mwingi wa hekima.

Haijuzu kutoa zakaah katika mambo mengine kama kujenga misikiti na
kutengeneza barabara. Kwa sababu Allaah ametaja wale wenye kuistahiki
kwa njia ya ukomo ikiwa na maana kuwa haijuzu kuitoa kwa wengine.

Tukitafakari watu hawa wenye kuiistahiki, basi tutaona kuwa kuna ambao
wanahitajia zakaah wao wenyewe na wengine waislamu wanaihitajia. Kwa
hivyo tunapata kujua hekima ya uwajibu wa zakaah. Zakaah inajenga jamii
njema, iliokamilika na nzuri kadiri na iwezekanavyo. Uislamu haupuuzii mali
na maslahi yaliyojengwa juu ya mali. Uislamu haukumwacha bakhili na
mchoyo atumie mali yake huru kutokana na matamanio yake. Hakuna kitu
kinachoelekeza katika mema na kuzitengeneza hali za watu kama Uislamu -
na himdi zote njema ni za Allaah, Mola wa walimwengu.

9. Sura ya nane: Zakaat-ul-Fitwr

Zakaat-ul-Fitwr ni faradhi iliyofaradhisha Mtume wa Allaah (Swalla Allaahu
“alayhi wa sallam) pindipo Ramadhaan inapokwisha. “Abdullaah bin "Umar
(Radhiya Allaahu “anhumaa) amesema:

“Mtume wa Allaah (Swalla Allaahu ‘alayhi wa sallam) alifaradhisha kutoa pishi
ya tende au pishi ya ngano kuwa ni Zakaatul-Fitwr iliyowajibika kwa waislamu
wote; mtumwa, muungwana, mwanamume, mwanamke, mtoto mdogo na
mzee na kwamba itolewe kabla ya watu kwenda kuswali.”??

Ameipokea al-Bukhaariy na Muslim.

Chakula kinatakiwa kuwa kile kinacholiwa na watu. Abu Sa’iyd al-Khudriy
(Radhiya Allaahu “anh) amesema:

“Katika zama za Mtume (Swalla Allaahu “alayhi wa sallam) tulikuwa tukitoa
Zakaatul-Fitwr pishi moja ya chakula, pishi ya ngano, pishi ya tende, pishi ya
mtindi mkavu au pishi ya zabibu.”?®

Ameipokea al-Bukhaariy.

Haijuzu kutoa Zakaat-ul-Fitwr pesa, magodoro, nguo, mifugo, samani na
venginevyo. Kwa sababu hayo yanaenda kinyume na yale aliyoamrisha
Mtume (Swalla Allaahu “alayhi wa sallam). Mtume (Swalla Allaahu “alayhi wa
sallam) amesema:

“Yeyote mwenye kufanya kitendo kisichoafikiana na amri yetu, basi
kitarudishwa kwake.”?’

Bi maana atarudishiwa yeye mwenyewe.

Pisi moja ni sawa na gramu 2400 ya ngano zuri. Hiki ndio kipimo cha kinabii
cha Zakaat-ul-Fitwr.

» al-Bukhaariy (1503) na Muslim (984).
% al-Bukhaariy (1508) na Muslim (985).

# al-Bukhaariy (2697) na Muslim (1718).

Ni wajibu kutoa Zakaat-ul-Ftwr kabla ya kwenda kuswali swalah ya “lyd. Bora
ni kuitoa siku ya “lyd kabla ya swalah ya “lyd. Hata hivyo ni sahihi kuitoa siku
moja au mbili kabla ya ’lyd. lbn “Abbaas (Radhiya Allaahu “anhumaa)
ameeleza:

“Mtume wa Allaah (Swalla Allaahu “alayhi wa sallam) amefaradhisha Zakaat-
ul-Fitwr ili mfungaji atwahirishwe na maneno ya upuuzi na maneno machafu
na pia kuwalisha chakula masikini. Yule mwenye kuitoa kabla ya swalah, basi
hiyo ni zakaah yenye kukubaliwa, na mwenye kuitoa baada ya swalah, basi
hiyo ni swadagah miongoni mwa swadaqgah.”?®

Ameipokea Abu Daawuud na Ibn Maajah.

Lakini lau hakujua kuwa ni “lyd isipokuwa baada ya swalah au wakati wa
kuitoa alikuwa mashambani au mahali ambapo hakuna mwenye kuistahiki, ni
sahihi akaitoa baada ya swalah ya “lyd pale atapokuwa na uwezo wa kufanya
hivyo na Allaah ndiye anajua zaidi.

Swalah na amani zimwendee Mtume wetu Muhammad, jamaa zake na
Maswahabah zake.

% Abu Daawuud (1609), Ibn Maajah (1827), ad-Daaraqutwniy (2/138) na al-Haakim (1/409)
ambaye ameisahihisha na adh-Dhahabiy ameafikiana naye. Ni nzuri kwa mujibu wa al-
Albaaniy katika "Swahiyh Abiy Daawuud” (1420).

